
знания, исследовательские семинары, интерактивное дистанционное обучение и т.д. 
Кроме того, материально-техническое оснащение и организационное обеспечение 
учебного процесса в вузах позволяет использовать междисциплинарные групповые 
работы; междисциплинарные внутри вузовские практики и тренинги; усложнение 
проект- ной работы от курса к курсу; выполнение проектов по заказукомпаний. 

Также можно выделить наиболее распространенных методов активизации занятий 
можно выделить проблемно- ориентированные лекции и семинары, обязательным 
условием таких занятий является наличие познавательной проблемы. Перед 
слушателями в этом случае формулируется проблемная задача и контролируется процесс 
поиска решения с использованием методов коллективного генерирования. В 
качествеметодовпроработкипроблемныхситуаций могут быть использованы также 
технология – МАСТАК(метод активного социологического тестирования, анализа и 
контроля), техника «3-D» (трехмерного анализа проблемы: ситуация, включенные в нее 
люди, вы), а также техника GROW-вопросы, направленные на конкретизацию цели, 
анализ проблемы и предполагаемыхдействий. 

В заключение следует отметить, что внастоящее время процесс обучения с 
использованием инновационных технологий и интерактивных методовсл дует 
рассматривать как изменение поведенческой модели и деятельности обучаемого в 
результате приобретения новых компетентностей и опыта. В этой связи процесс 
обучения должен отвечать требованиям адаптивной эффективности, что в свою очередь 
предполагает не только наличие таких элементов как действие, обратную связь и синтез, 
но и постоянноеэкспериментирование,принятиерисков, развернутый анализ ошибок, 
совершенствование черезутверждениеновыхстандартов.Притаком обучении 
превалирует открытое групповое общение, партнерские отношения и активный 
информационный обмен, что способствует мотивации, развитию и 
изменениюповедения. 

Таким образом, опыт современной казахстанской школы располагает широчайшим 
арсеналом применения педагогических инноваций в процессе обучения. Эффективность 
их применения зависит от сложившихся традиций. Можно отметить в заключение, что 
последовательное применение инновационных технологий в полной мере соответствует 
задаче реализации принципов системы непрерывного образования. 

Аннотация 
Мақалада «Сабақты зерттеу» əдісін іске асыру, жоспарлау, жүргізу, талдау бойынша 

№28 Құсмұрын орта мектебінің мұғалімдері мен мектеп тренерлерінің тəжірибесі келтірілген. 

Сабақты зерттеу үдерісінің жүргізілу алгоритмі мен осы үдерістің педагогтардың кəсіби 
деңгейінің өсуіне қаншалықты ықпал ететіні жайлы сөз қозғалады. Сонымен қатар мектеп 
басшысының зерттеу үдерісін бақылау жəне оны өткізуге əдістемелік қолдау көрсету аясында 
жинақталған тұжырымдамалары негізінде, сабақты зерттеудің тиімді қадамдары 
ұсынылған. 

Аннотация 
Статья включает в себя теоретические и практические рекомендации по применению 

подхода «Исследование урока», проведенного в процессе обучения учителями и тренерами 
Кушмурунской средней школы №28. В практических рекомендациях описываются алгоритмы 
процесса исследования урока. Так же расскрывается главная цель исследования, направленная 
на профессиональный рост у педагогов. На основе наблюдения за процессом исследования, 
анализа и методической поддержки при его проведении предлагаются шаги для эффективного 
проведения исследования урока.  

Abstract 
The article includes the theoretical and practical recommendation according to using the lesson 

study approach in the process of education, which was used by the teachers and the coaches of the №28 
Kushmurun secondary school. There are the algorithms of process Lesson study in the article. The main 
goal of the research aimed at professional growth of teachers is also revealed. Based on the observation 
of the process of research, analysis and methodological support during its implementation, the effective 
steps of lesson study are proposed in the article 

ХХІ ғасыр қарқынды өзгерістермен ерекшеленіп тұрған заман. Бұл өзгеріс білім 

саласында да болып жатыр. Қазіргі ақпараттық қоғамда мектеп басшылары мен 
мұғалімдері үшін «ХХІ ғасырда нені оқыту керек?» жəне «Мұғалімдер оқушыларды ХХІ 
ғасырда өмір сүруге қалай дайындайды?» деген мəселелер маңызды болып отыр [1, 10 
б.]. Осы кезекте оқыту мен оқуды дамыту үшін əр мұғалім тиімді оқытудың қыр-сырын 
білу қажеттілігі алдында тұрғандағын түсіну қажет деп ойлаймын. Cебебі, белгілі бір 
жетістіктерге қол жеткізу үшін алған білімнің сапалы да жүйелі болғаны дұрыс. 
Мұғалімдердің өз бетінше оқып, өз бетінше дамуы жалпы мектептің жетілуіне ықпал 
етумен қатар, жетістіктер мен табыстарды арттырудың бірден-бір оңтайлы тəсілі болып 
табылады. Сонымен қатар, білім мазмұнын жаңарту аясындағы білім беру үдерісін 
ұйымдастырудағы қазіргі заманауи тəсілдердің бірі сабақты зерттеу əдісі болып келеді. 
Осы орайда, сабақты зерттеу əдісі мұғалімдердің кəсіби білімін үздіксіз жетілдірудің 
тиімді тəсілінің бірі[2, 14 б.].  

Мектептің даму жоспарын жүзеге асыру мақсатында құрылған өзгеріс тобымен 
бірлесе отырып, сабақты зерттеу əдісін мұғалімдердің кəсіби құзіреттіліктерінің шынайы 
жағдайын біліп алып жүргізуді жөн көрдік. Себебі, мұғалімнің құзіреттілігінің деңгейі 
кəсіби қызметінің мазмұны мен сапасын анықтайды. Бaғaлaу үрдісінің нəтижесінде 
мұғaлiмнің кəсіби біліктілігі анықталып, болашақта даму мүмкіндіктері, потенциалы 
айқындалады [3, 22 б.]. Сауалнамаға қатысқан 15 мұғалімнің жауаптарына нақты талдау 
жүргізіліп: қарым-қатынас жəне сабақ барысын басқару құзыреттілігі бойынша В жəне 
С деңгейіндегі мұғалімдердің саны (42-45%; 27%) (1-кесте) көп екендігі анықталды. 
Мұғалімнің оқыту тəжірибесіне өзгеріс енгізу арқылы маманның тиісті кəсіби қызметін 
атқаруына қажетті қасиеттер жиынтығын дамыта алатынымызға кəміл сендік. Атап 
айтқанда, оқыту үдерісінде мұғалімдер үшін өзара түсінік пен өзара қарым-қатынас, 

тұлғалық қасиетттерді дамыту, тиімді əдіс-тəсілдерді ықпалдастыра алу, сабақты 
жоспарлау дағдыларының қалыптасу қажеттілігі тұрды.  

Мектептің əдістемелік қызметінің жүйелі түрде жүргізіліп, мектепті дамыту 
жоспарының тиімді жүзеге асыру мүмкіндігі қарастырылған. Мектеп тренерлері 
коучингтердің көмегімен сабақты зерттеу үрдісінің қадамдарын, зерттеу тақырыбын 
анықтауды, фокус тобын құру ерекшелігімен мұғалімдерді таныстырып, тəжірибеге 
енгізуге бейімдеді.  

Зерттеу əдісін қоғамдық-гуманитарлық жəне жаратылыстану-математикалық 
пəндері циклінде жүргізуді жөн көрдік. Чичибу Тошия ұсынған нұсқаулықты негізге ала 
отырып, аудит жұмыстарының қорытындысы бойынша зерттеу тақырыптарын 
«Қалыптастырушы бағалауды жүзеге асыратын əдістердің оқушының өзін-өзі 
бағалауына əсері» жəне «Сынып арасында ынтымақтастық орнату, оқушыларды 
ынталандыру, ішкі уəжін ояту, бақылау дағдыларын дамыту» деп алуды жөн көрдік [4, 
7 б.]. Осы мақсатты жүзеге асыруда мұғалімдерге жағдай жасау, қолдау көрсету, 
көшбасшылық ұстанымын сақтану жəне зерттеудің тиімділігін бақылау үшін 
мониторингі жасау жұмыстары бірлесе отырып талқыланды. Жоспарды жүзеге асыру 
үшін жаратылыстану-математикалык, қоғамдық-гуманитарлық пəндерінің 
мұғалімдерінен 2 фокус тобы құрылды. Əр топқа тəлімгерлік ету үшін ІІ жəне ІІІ деңгейлі 
сертификатталған мұғалімдер тағайындалды. Алдымен, тəлімгерлер фокус топ 
мүшелерімен бірге сабақты Пит Дадли ұсынған зерттеудің қадамдарын қолдана отырып 
құрастырды [5, 9 б.]. Кейін нысаналы сыныптар жəне үш «бақылаудағы оқушыларды» 
анықтауды, бақылау парақтарын тиімді құрастыру бойынша коучингтер жүргізді. Келесі 
қадамда əр топтың алғашқы цикл сабақтары жоспарланып, іске асырылды. Сабақтарды 
жоспарлауда кезеңдеп даму жүйесі сақталды. Қолданылатын əдіске бақылаудағы 
оқушылардың қалай қарайтынын, олардың жеткен жетістіктерін, оқуда көрсететін 
нəтижелері мен кездесетін қиындықтарын білу, сонымен қатар алынған тəжірибені 
келешекте оқыту мен оқу əдістемесін əзірлеу үшін пайдалану мақсатымен өткізілген əр 
Lesson Study цикліне талдау жүргізілді (1-сурет). Үдеріс соңында əр топтың «Нысаналы 
сыныпта» жеткен жетістігіне тоқталар болсақ:  

*бірінші зерттеу тобы – А,В,С деңгейіндегі оқушыларды жұпта, топта жұмыс жасау 
арқылы бірлесіп ойлауға біршама ынталандырды; мұғалімнің қалыптастырушы 
бағалауға арналған тапсырмаларды тиімді пайдаланудың нəтижесінде оқушылардың 
өзін-өзі жəне өзара бағалау дағдысы қалыптасты;  

*екінші зерттеу тобы – мұғалімнің бақылау дағдысын жетілдіру арқылы 
оқушыларды топта белсенді жұмыс істеуге, кері байланыс беру дағдыларын жетілдірді. 
Оқушыларды бірлескен жұмысқа тарта отырып, сыныпта ынтымақтастық орта 
қалыптастыра алды.  

Ал мұғалімдердің кəсіби дамуына келетін болсақ, мұғалімдердің бойында жаңа 
дағдылардың қалыптаса бастағандығын байқадық, бұл: əдістемелік талаптарға сай əр 
сабағына шығармашылықпен дайындалу, оқытушылық диалог құра білу (өзара 
түсіністік пен өзара қарым-қатынасқа дайындығын ынталандыра отырып, оқушылармен 
тиімді диалогтік қарым-қатынас жасау), оқушылардың пікіріне («Оқушы үні») 
түсіністікпен қарау. Яғни бұл өз кезегінде қарым-қатынас жəне сабақ барысын басқару 
құзыреттіліктерінің дамып келе жатқандығының белгісі болды. 

Сабақты зерттеу əдісінің тиімді жүргізілуін қамтамасыз ету мақсатында аудандық 
тірек мектебінің əдістемелік қызметімен желілік қоғамдастық жұмысын құру қолға 
алынды. Сертификатталған мұғалімдер ай сайын желілік қоғамдастық аясында тəжірибе 
алмасу, сабақты зерттеу тəсілін жетілдіру мақсатында жүргізілген іс-шараларымен 
бөліседі. Осы желілік қоғамдастық жоспары негізінде мемлекеттік тілде білім беретін 
мектептер арасында зерттеу жұмысын ұйымдастыру тəжірибесімен бөлісе отырып, 
өздерінің кəсіби тұрғыда өскендігінің куəсі болулары мақсатымен «Сабақты зерттеу 

əдісі арқылы мектепте оқытудың кəсіби қоғамдастығын дамыту» тақырыбында 
аудандық семинар өткізілді. 

Семинарға қатысушылар соңында сабақты зерттеу əдісін оқыту тəжірибесінде 
қолданудың тиімділігі жайлы өздерінің сындарлы кері байланыстарын берді. Сонымен 
қатар, семинар тақырыбына сəйкес тірек мектеп директорлары арасында аймақтық 
қоғамдастық құрылды (2 сурет). 

Сабақты зерттеу үдерісін жүзеге асыру барысында мұғалімдердің кəсіби 
құзыреттіліктерінің ішінде қарым-қатынастық құзіреттілігі жəне оқу үдерісін бағалау 
мен талдау құзыреттілігінің дамуына үлкен ықпал жасалды. Бұны басында жүргізілген 
сауалнаманың алғашқы жəне кейінгі нəтижелерінің қортытындысын салыстыра келе 
анықтай алдық, мұғалімдер санының жоғары, орта деңгейге (9-11% дейін) көтірілгендігі 
анықталды (1-кесте). 

 
1-кесте. «Мұғалімнің кəсіби құзіреттілігін анықтау, табу жəне деңгей бойынша 

іріктеу» 
 
Құзыреттілік 

І КЕЗЕҢ (алғашқы) ІІ КЕЗЕҢ (соңғы) 
Деңгейлері Деңгейлері 

А- 
жоғары 

В- 
орта 

С-
төмен 

А- 
жоғары 

В- 
орта 

С-төмен 

Педагогикалық-
психологиялық 
құзыреттілігі 

27% 38% 35% 32% 47% 21% 

Қарым-қатынас 
құзыреттілігі 31% 42% 27% 35% 46% 19% 

Оқытуда ақпараттық-
коммуникациялық 
технологияларды қолдану 
құзыреттілігі 

68% 22% 10% 80% 15% 5% 

Сабақ барысын 
басқарудағы құзыреттілігі 28% 45% 27% 39% 6% 15% 

Оқу үдерісін бағалау мен 
талдау құзыреттілігі 28% 31% 41% 36% 9% 25% 

 
Əсіресе, мұғалімнің бақылау дағдыларының дамуы нəтижесінде сапалы зерттеу 

жүргізу дағдысы артты. Əріптестерімен бірлесіп жұмыс жасау арқылы, мұғалімдердің 
арасында ынтымақтастық орта қалыптасты жəне бұл қарым-қатынас жұмыстың сапалы 
жүргізілуінің кепілі бола отырып, қарым-қатынас құзіреттілігін дамыта алды. Фокус 
топтары өткізілген сабақтарының қысқа мерзімді жоспарларын, даму мүмкіндіктерін 
анықтаған рефлексиялық есептерін жасақтай отырып, өздерінің аналитикалық талдау 
машықтарын дамытты. Сонымен қатар, зерттеу барысында осындай жетістіктермен 
қатар бірқатар кедергілер де орын алды: 

- зерттеу тақырыбын таңдауда қиындықтар;  
- бастапқы кезде мұғалімдердің аналитикалық талдау дағдысының төмендігінен 

рефлексиялық есептерінің мазмұны талапқа сай болмауы;  
- сындарлы кері байланыстың болмауы; 
- кері байланыс беру үрдісінің бұрындары мектеп тəжірибесінде орын алмауы 

себебінен, кейбір мұғалімдердің кері байланысты қабылдай алмауы; Осы мəселені шешу 
мақсатымен мектеп тренері «Кері байланысты жетістікті арттыру үшін қалай қолдануға 
болады?» атты коучинг өткізді. Бұл өз кезегінде мұғалімддердің қарым-қатынас 
құзіреттіліктерінің дамуына зор ықпалын тигізді. 

Жалпы, тəжірибе барысында анықталған кедергілерді коучинг, тəлімгерлік 
үдерісінің көмегімен даму мүмкіндіктерімізге айналдырып отырдық. Дегенмен, ең 
маңыздысы – мұғалімдердің сабақты зерттеу əдісінің мəнін түсініп, өз оқыту 

тəжірибелерінде тиімді қолдана отырып, кəсіби деңгейлерінің біршама дамытқандары. 
Мұғалімдердің жасаған кері байланыстары, олардың бойында кəсіби қызметін тиімді 
жəне кепілді атқаруына қажетті қасиеттер жиынтығының дамығандығының дəлелдемесі 
болды. Демек, сабақты зерттеу əдісі еңбек жолын жаңа бастаған мамандарға ғана емес, 
тəжірибелі мұғалімдер үшін де кəсіби жетілуіне əсер ете алатынын айта аламыз. Себебі 
бірлесіп жоспарлау, бірлесіп қадағалау, бірлесіп талдау арқылы оқыту туралы бірлескен 
пікір қалыптасады. Ал бұл болса, əдетте мəн бермейтін, елемейтін нəрселерді 
аңғаруларына түрткі бола алды. 

ЭЫДҰ жүргізген инновациялық ортаның салыстырмалы талдауы мынадай 
қорытындылар арқылы ұсынылады: «Мұғалімдерге көптеген оқыту стратегиялары, түрлі 
педагогикалық тəсілдерді араластырып қолдану мүмкіндіктері, сондай-ақ нақты əдістер 
мен стратегияларды қалай жəне қай жағдайда қолдану қажеттігі туралы білім қажет 
болады...» [4, 25 б.]. Атап кететін болсақ, сабақты зерттеу үдерісі нақты əдістер жəне 
стартегияларды қалай,қай жағдайда қолдану қажеттігі туралы білім алудың тиімді тəсілі 
болып келеді. Пид Дадлидің айтуы бойынша, Lesson Study-дің басты мақсаты 
оқушыларға білім алуға көмектесу жəне топ мүшелерінің кəсіби дамуына ықпал ету 
болып табылатын мұғалімдердің желілік қоғамдастығы аясында іске асыру болып келеді 
[2, 14 б]. Осы жерде онымен толық келісемін. Жоғарыда аталғандар негізінде, əр білім 
беру ордаларында, əсіресе негізгі білім берілетін сыныптарда жаңа тəсілдемелердің 
ішінде осы сабақты зерттеу əдісін жүргізу өте тиімді болып келетінін айқын айта аламын. 
Себебі, мектебіміздің мұғалімдерінің оқыту тəжірибелеріне тиімді оқыту əдістерін 
енгізіп, бірлесіп ынтымақтастықта жұмыс жасаудың нəтижесінде, мұғалімдердің кəсіби 
шеберлігі шыңдалады. Сондықтан, мұғалімдердің осындай тəжірибе барысын бақылау 
нəтижелерінің негізінде, мектеп басшылары үшін білім мазмұнының жаңартылған 
бағдарламасы аясында мұғалімдердің кəсіби дамуын шыңдау мақсатымен сабақты 
зерттеу үдерісін (Lesson Study) пайдаланғандары өте орынды екенін айтқым келеді. 

 
Пайдаланылған əдебиеттер: 

1. ҚР білім беру ұйымдары басшыларының біліктілігін арттыру курсының бағдарламасы. 
- Астана: «Назарбаев Зияткерлік мектептері» ДББҰ Педагогикалық шеберлік орталығы, 2014. – 
230 б. 

2. Пит Дадли. Lesson Study / Теория и практика применения руководство. Астана: 
«Назарбаев Зияткерлік мектептері» ДББҰ Педагогикалық шеберлік орталығы, 2014. – 17б 

3. Мектептегі тəжірибе кезеңінде орындауға арналған тамсырмалар. – Астана: «Назарбаев 
Зияткерлік мектептері» ДББҰ Педагогикалық шеберлік орталығы, 2014. – 92 б. 

4. Чичибу Тошия Руководство для чителей по реализации подхода Lesson Study (досл. с 
англ Исследование урока): перевод с английского Т. Чичибу (Япония), - Астана: АОО 
«Назарбаев Интеллектуальные школы» Центр педагогического мастерства, 2013. – 70 б. 

Аннотация 

Мақалада математика жəне сызу пəн мұғалімдерінің жаңа инновациялық 
технологияларды негіз етіп, заманауи білім беруде тиімді əдіс-тəсілдерді пайдалана отырып 

